
Oldingi kо‘prik nosozliklarining eng kо‘p uchraydigani g‘ildirakni о‘rnatish 

burchaklarini buzilishidir. Tuzilishi jihatidan yuk avtomobillari va avtobuslar uchun 

faqat yaqinlashuv burchagi, yengil avtomobillar uchun g‘ildirakning og‘ish 

burchagi, shkvorenning bо‘ylama og‘ishi, burilish burchaklarining bir-biriga 

monandligi va yaqinlashuvi sozlanadi. Keltirilgan ketma-ketlik texnologik zaruriy 

hisoblanadi. Bu ketma-ketlikka rioya qilmaslik avval sozlangan burchakni 

buzilishiga olib keladi.  

Yuk avtomobillari va avtobuslarda g‘ildiraklarning og‘ish burchagi hamda 

shkvorenni bо‘ylama og‘ish burchagini buzilishi, balkani deformatsiyasi hisobiga 

о‘zgaradi. Agar balkani tо‘g‘rilashning imkoni bо‘lmasa uni yangisiga 

almashtiriladi. Hozirda ishlab chiqarilayotgan oldingi osmasi 2 ta richagdan iborat 

bо‘lgan yengil avtomobil g‘ildiraklarining og‘ish burchagi yuqorigi yoki pastki 

richagni siljitish yо‘li bilan sozlanadi. Buning uchun har bir qotirish bolti tagiga bir 

xilda tiqinlar qо‘shiladi. Shkvorenni bо‘ylama og‘ish burchagini richak о‘qlarini 

gorizontal tekislikda burash hisobiga sozlanadi. Buning uchun sozlash tiqinlarini bir 

bolt tagidan olib ikkinchisiga qо‘yiladi. Tiqinlarni о‘zgartirish soni sozlanuvchi 

burchakka bog‘liq. g‘ildirakning og‘ish burchagi va shkvorenni bо‘ylama og‘ish 

burchagini sozlash uchun 1ta operatsiya bajarilishi kerak. Shuning uchun 

nomogramma ishlab chiqilgan [1,4,5,6]. 

Birlamchi g‘ildirakning -og‘ish burchagi о‘lchanadi va uning meyoriy 

kо‘rsatkichdan farqi aniqlanadi. Bu kattalikni nomogrammaning о‘qi bо‘yicha 

qо‘yiladi. Xuddi shunday ish shkvorenning bо‘ylama og‘ish burchagi- uchun 

bajariladi. Keyin bu kattaliklarning tutashish nuqtasi-a aniqlanadi va uni 

nomogramma tо‘ridagi eng yaqin tutashish chizig‘iga suriladi.Aniqlangan 

koordinatalar oldingi va orqa boltlar uchun qanchadan tiqin qо‘yilishi («» belgisi) 

yoki qanchadan tiqin olinishini («-» belgisi) kо‘rsatadi. GAZ-24 avtomobil 

g‘ildiragining og‘ish burchagini 45 va shkvoren og‘ish burchagini 40 ga 

о‘zgartirish uchun oldingi bolt tagiga 5ta tiqin va orqa bolt tagiga 2ta tiqin qо‘shish 

zarur [2,7-9]. 

 Makferson tо‘lg‘anuvchi sham turidagi osmali yengil avtomobillar uchun 

g‘ildirakning og‘ish burchagi va burilish о‘qining og‘ishini sozlash har bir marka 

avtomobili uchun о‘ziga xos hisoblanadi.  

Burilish burchaklarining bir biriga monandligi tortqilardan birini qisqartirish, 

ikkinchisini uzaytirish hisobiga sozlanadi. Bu shartni bajarmaslik yaqinlashuv 

burchagini о‘zgarishiga olib keadi. G‘ildirakning yaqinlashuv burchagini tо‘g‘ri 

sozlash eng muhim hisoblanib, uni meyorida bо‘lmasligi shina protektorini juda tez 

va notekis yeyilishiga olib keladi [8, 12, 13] 

Yuk avtomobillarining yaqinlashuv burchagini kо‘ndalang rul tortqilari 

uzunligini о‘zgartirish yо‘li bilan, chervyakli rul mexanizmli yengil avtomobillarni 

– ikki yon tomondagi tortqilardan birini, reykali rul mexanizmli yengil avtomobillar 

uchun har bir g‘ildiragining og‘ish burchagi, ularni sozlovchi rul tortqilarining 

uzunligini о‘zgartirish yо‘li bilan sozlanadi [2,3,8-11]. 

Orqa g‘ildiraklari yetaklovchi avtomobillar harakatlanishida, rul trapetsiyasining 

tag tirqishlari kattaligiga yо‘l qarshiligi kuchlari ta’siri ostida oldingi g‘ildiraklar 

kengayadi oldingi g‘ildiraklari yetaklovchi avtomobillarning tortish jarayonida esa 

torayadi. Yaqinlashuv burchagining meyoriy kо‘rsatkichlari hamma vaqt ham bu 

shartni ta’minlamaydi.  

Buning asosiy sababi, oldingi g‘ildiraklar osmasi bir-biriga bog‘liq bо‘lmagan, 

har bir avtomobil texnik holatini о‘zgachaligidadir. Bu kamchilikni bartaraf qilish 

uchun yengil avtomobillarning yaqinlashuv burchagini yuklanish kuchlari ta’sirida 

sozlash usuli qо‘llanadi, ya’ni maxsus yuklovchi ta’sirida avtomobilning oldingi 

kо‘prigiga vertikal kuch 500-600N va oldingi g‘ildirakka siquvchi kuch ta’sir etiladi. 

Siquvchi kuch Fsh qiymati nomogramma yordamida -og‘ish burchagini, kо‘pincha 

avtomobilning harakatlanadigan tezligini, shina protektorini yedirilganlik darajasini 

% da va sozlash davrini hisobga olgan holda tanlab olinadi. Sozlash vaqtida 

yaqinlashuv burchagi 0  5 oralig‘ida о‘rnatiladi, bu avtomobil g‘ildiraklarni harakat 

vaqtida ham xuddi shu holatda bо‘lishini ta’minlaydi. 

 1-TX kо‘rsatish vaqtida rul boshqarmasi va oldingi о‘q bо‘yicha rul 

chambaragining lyufti, rul tortqilari sharnirlari, g‘ildirak gupchagi podshipniklari, 

gidrokuchaytirgichli tizim germetikligi, sharli barmoqlarning qotirilganligi, soshka, 

buriluvchi sapfa richaglari va shkvoren holati tekshiriladi.  

2-TX kо‘rsatishda 1-TX ni hisobga olgan holda oldingi о‘q balkasini va oldingi 

g‘ildirakning о‘rnatish burchaklari tо‘g‘ri о‘rnatilganligi, g‘ildiraklarning 

muvozanatsizligi, rul boshqarmasi kardan valining va barcha birikma hamda 

detallarning qotirilganligi tekshiriladi [4,9,10]. 

